
Årsrapport for Norsk Ynglingklubb 2019 
Ordinært årsmøte i NYK 11. februar 2019 valde nytt styre med Ronny Rognhaugen 
(Vågsbygd) som leiar, Rimmert van der Kooij (Trondhjems), Øyvind Pedersen (Trondhjems) 
og Chris Skogen (Askøy) som styremedlem, Thor Erik Karlsen (Horten) og Cato Berg (Horten) 
som varamedlem. Etter årsmøtet vart Jon Kåre Hellan (Trondhjem) oppnemnd til revisor og 
Jan Rune Hopland (Askøy) til valkomité. I tillegg vonar styret nokon frå Færder vil hjelpe til. 
 
Styret konstituerte seg sjølve på fyrste styremøte 18. mars og har sidan hatt denne 
arbeidsdelinga: 
 
Leiar, kasserar og sjefsmålar Ronny Rognhaugen 
Nestleiar og kommunikasjonsansvarleg Rimmert van der Kooij 
Sekretær Øyvind Pedersen 
Styremedlem Chris Skogen 
NM ansvarleg Thor Erik Karlsen (NM 2019) 
Varamedlem har vore invitert til alle styremøter og ofte delteke. 
 
Styret har gjennomført sju styremøte i perioden: 18. mars, 29, april, 17. juni, 19. august, 9. 
september, 11. november i 2019 og 20. januar 2020.  

Økonomi 2019: Rekneskapen er avstemd med Nordea og godkjend av revisor. Det vart eit 
overskot på kr. 4.732. Fem båtar frå Trondheim, Bergen og Kristiansand fekk tildelt 
reisestøtte til NM i Horten. Reisestøtte til NOR 28 på 1.422 vart ikkje utbetalt i 2019, slik 
resultatet skulle ha vore tilsvarande dårlegare. Inneståande på bankkonto var 75.636 ved 
årsskiftet mot 70.904 førre år. 

Styret har utifrå mandatet frå førre årsmøte prioritert desse oppgåvene: 
 

1. Sikra NM status for Ynglingklassen 
2. Byggja opp eit eiga medlemsregister 
3. Få kontakt med det veksande Færder miljøet 

NM i Horten vart gjennomført 14-15. september 2019. Stor takk til Horten Seilforening for 
flott gjennomføring av arrangementet. Det vart fire fine løp laurdag i 5-8 m/s vind frå vest. 
Sundag vart det meir heftig og opptil 18 m/s vart registrert. NOR 143 mista diverre masta i 
fyrste løp, men elles så gjekk alt bra. NOR 354 «Hotline» med Eivind Melleby frå KNS vann 
overlegent og stod over siste løp. Det vart tettare om sylvet, men NOR 71 «Yme» frå 
Vågsbygd med to fyrsteplassar var hakket betre enn NOR 251 «Bølla» frå Trondhjem. 

NYK støtta NM arrangøren med 150 kr. pr. båt for å halda startkontingenten nede og kanskje 
få betre deltaking. Diverre var det berre 12 påmelde og 11 som stilte; Horten 4, Trondheim 
2, Askøy 2, Tønsberg, KNS og Vågsbygd 1. 

Medlemskontingent (300/100) har vore uendra dei siste åra. Medlemstalet er det same i 
2019 som 2018 (60), men det har vorte 5 fleire med fullt medlemskap og 5 færre 
støttemedlem. Interessa for VM er ganske stor og 6-7 lag har meld si interesse. Det kritiske 
vert deltaking NM i Trondheim. Me er avhengig av stor lokal deltaking om me skal klara dei 
magiske 20 båtane dette året. 

Båtregisteret vert stendig oppdatert med nye og hittil ukjende Ynglingar. Siste registrerte båt 
er NOR 416 og det er berre eit par ledige nummer i 39x serien. Totalt finst det no 270 båtar i 
registeret som tilseier at nær 150 har ei hittil ukjend historie. Styret treng hjelp med 
oppdatering om feil, eigarskifte m.m. 

Terminliste 2020: 

Rustløseren, Trondhjem 25. april 
Askøy Raceweekend 9-10. mai 
NM Trondhjems, 6-7. juni 
VM Berlin, 18-25. juli 
Klassisk havneregatta i Tønsberg 8. august 
Bustein Rundt, Færder 15. august 
Christianssands Raceweekend 21-23. august 
DM  ? september 
Hein Ruyten Trofee, Nederland 24-25. oktober 
 
 
Sjå vedlegg 1 for fullstendig rekneskap 2018 og 2019 og framlegg til budsjett 2020. 
Sjå vedlegg 2 for saksliste årsmøte måndag 17. februar 2020 kl. 20. 
 
 
For styret 
 
Ronny Rognhaugen, 20. januar 2020. 

Vedlegg 1: Årsrekneskap 2018-2019, budsjett 2019-2020 

Vedlegg 2: Saksliste til årsmøtet 

 

Saksliste årsmøte NYK måndag 17. februar 2020 kl. 20 
 
 Godkjenne frammøte og møteinnkalling 
 Valg av ordstyrer, referent og to til underskriving av protokoll 
 Ta stilling til Styrets beretning og regnskap for året som er gått og vurdere dets arbeid. 
 Ta stilling til de fremlagte forslag fra Styret eller medlemmene. Alle forslag som forplikter 

NYK eller dens økonomi, skal være gjort kjent gjennom møteinnkallelsen. 
 Godkjenne budsjett for kommende år. 
 Fastsette medlemskontingent for kommende år. 
 Ta stilling til hvilket NM-format styret skal prioritere i dialogen med potensielle 

arrangører 
 Velge Styre og gi det de nødvendige fullmakter. Styreleder velges av årsmøtet ved separat 

valg. 
 Velge revisor og ny valgkomite 
 
 
Ingen framlegg til årsmøtet frå styret i år. 
 


